
Målet med retningslinjene 
Retningslinjene er laga for å sikra at kommunen fylgjer krav gitt i lov og forskrift om sal og 
skjenking av alkoholhaldig drikk. 

§ 1 – 1 i Alkohollova seier at lova har som mål å avgrensa skadane alkoholbruk kan ha på 
samfunnet og individ. Som eit ledd i dette har lova som mål å avgrensa forbruket av alkohol. 

Løyveperiodar 
Kommunale løyve til sal- eller skjenking av alkohol kan tildelast for 4 år om gongen og er 
gyldige til 30.09 året etter at det er sett nytt kommunestyre. På grunn av endringar i 
Alkohollova er det no opna for at løyve kan godkjennast for 4 nye år utan ny søknad og 
sakshandsaming. Kommunestyret vil bestemma om dei vil ha ny søknad eller godkjenna 
utan søknad på møtet 12.05.2016. 

Den som får løyve til sal eller skjenking av alkohol må opplysa kommunen dersom det skjer  
vesentlege endringar i verksemda. 

Skjenketider 
§ 4-4 i Alkohollova gjev føringar for skjenketider. Kommunestyret kan likevel innskrenka eller 
utvida tida for skjenking. 
 
Skjenketidene i Hå kommune er:  
 

• Alkohol gruppe 1 og 2, lågare enn 22 volumprosent kl. 08.00 – 1.30 

• Alkohol gruppe 3, brennevin kl. 13.00 – 01.30 
 
Godkjend uteservering skal avsluttast på same tid som servering inne. 
 

Skjenkekontroll 
Skjenkekontrollen IKS utfører kontrollar etter Alkohollova for Hå kommune. 

Kunnskapsprøve 
Kommunen er etter forskrift ansvarleg for å organisera kunnskapsprøve for styrarar og 
stadfortredarar i verksemd som søkjer om kommunal sal- eller skjenkeløyve.  

Denne oppgåva vert utførd av Skjenkekontrollen IKS. 

Gebyr 
Gebyr for behandling av søknad om løyve vert sett av Kommunestyret. I tillegg skal dei med 
skjenkeløyve knyt til serveringsstadar og dei som sel alkohol betala eit årleg gebyr knyt til 
mengd omsett alkohol. Detaljar om denne berekninga er gitt i forskrift. 

Klage 
Dei som søker løyve kan klaga til Fylkesmannen om dei ikkje er einige i Kommunen sitt 
vedtak.  

Løyve 
Kommunen har 5 ulike skjenkeløyve. Tabellane under gjev detaljar om løyvene, 
avgrensingar, krav til søknad og sakshandsaminga. 

Løyve til sal av alkohol  

Kven kan få løyve? 
Daglegvareforretningar med eit bredt utval av varer og spesialutsal 
for øl og mineralvatn kan få løyve til å selga alkohol som inneheld 
under 4,7 volumprosent. 

Avgrensingar 

Tider for sal: 
Måndag – fredag kl. 08 – 20 
Dag før søndag og heilagdag kl. 08 - 18 

Sal av øl skal ikkje skje på søndagar og heilagdagar, 1. og 17. mai. 

Dag før heilagdag gjeld ikkje dagen før Kristihimmelfartsdag. 

Salgstida vert avslutta i kassen. 

Krav til søknad 

Sakshandsaming 

Kommunen kan pålegga søkar å dokumentera opplysningar som er 
naudsynte for å kunna ta stilling til om søkar oppfyller krava i §§1-7b 
og 1-7c. 

Eksempel på dokumentasjon: 
• Finansieringsplan 
• Driftsbudsjett og likviditetsbudsjett 
• Vandelsattest 
• Namngitt styrar og stedfortredar over 20 år 
• Kopi av bestått kunnskapsprøve for både styrar og 

stedfortredar 
 

Tida for behandling av søknad er avhengig av datoar for politiske 
møte då løyvet vert gitt av utval for helse- og sosialsaker.  
 
Saksbehandlingstida er etter §  1 – 11 i  lova, 4 månader. 

Løyve til å skjenka alkohol gruppe 1, 2  og 3 

Kven kan få løyve? 

Serveringsstader med kjøken som er godkjend for vanleg servering.  

Serveringsstader som har: 

• fast meny og/eller a la carte 
• fast kokk og serveringspersonell 
• serverer varm mat frå kjøkken som held ope inntil minimum 2 

timar før verksemda stenger 
• dersom det er godkjend uteservering, er denne klart avgrensa 
• pub 

Løyvet kan utvidast til å gjelda brennevin dersom skjenkestaden er 
ein integrert del av overnattingsstad med vanleg norsk 
hotellstandard. 

Avgrensingar 

Skjenkeløyve er avgrensa slik at det ikkje vert gitt løyve til 
skjenkestader som er lagt til: 

• Oppvekst/bustadområde 
• Idrettshall/helsestudio 
• Aktivitet/fritidssenter 
• Gatekjøkken/storkiosk 
• Stader med ungdom som målgruppe 

 
Serveringsstadar i kjøpesenter vert som hovudregel ikkje tildelt 
vanleg skjenkeløyve innan opningstidene til senteret. 

Krav til søknad. 
Sakshandsaming. 

Fortløpande søknadsfrist. Søkar fyller ut skjema som ligg på 
kommunen sine internettsider og legg ved dokumentasjon. 

Kommunen kan pålegga søkaren å dokumentera dei opplysningane 
som er naudsynte for å kunna ta stilling til om krava i Alkohollova §§ 
1 – 7 b og 1 – 7 c er fylgde. 

Eksempel på dokumentasjon: 
• Finansieringsplan 
• Driftsbudsjett og likviditetsbudsjett 
• Vandelsattest 
• Namngitt styrar og stedfortredar over 20 år 
• Kopi av bestått kunnskapsprøve for både styrar og 

stedfortredar 
 

Det vert innhenta uttale frå politi og sosialtenesta. 
 

Løyve vert gitt etter konkret vurdering. Krav om dokumentasjon kan 

difor vera ulikt frå søknad til søknad. Kommunen kan nytta skjønn i 
behandling av søknad om løyve, jf. Alkoholloven § 1-7a. 
 
Det vert innhenta uttale drå politi og sosialtenesta. 
 
Tida for behandling av søknad er avhengig av datoar for politiske 
møte då løyvet vert gitt av utval for helse- og sosialsaker.  
 
Saksbehandlingstida er etter §  1 – 11 i  lova, 4 månader. 

 

Fast løyve til å skjenka alkohol i slutta lag - gruppe 1, 2 og 3 

Kven kan få løyve? Slutta lag med godkjende lokalar. 

Avgrensingar 

Løyve vert ikkje gitt til arrangement lagt til: 
• oppvekst/bustadområde 
• idrettshallar/helsestudio 
• aktivitet/fritidssenter 
• gatekjøkken/storkioskar 
• stadar med ungdom som målgruppe 
• lokale som ikkje er godkjende av aktuelle myndigheiter 

 
Serveringsstadar i kjøpesenter vert som hovudregel ikkje tildelt 
vanleg skjenkeløyve innan opningstida til senteret. 
 
Løyve vert ikkje gitt til klubbar politiet definerer som kriminelle. 

Krav til søknad 

Sakshandsaming 

Fortløpande søknadsfrist, men minst 2 veker før dato for 
arrangementet. 

Søkar fyller ut skjema som ligg på kommunen sine internettsider og 
legg ved dokumentasjon. 

Søknadsfrist er 2 veker før arrangement. 

Kommunen kan pålegga søkaren å dokumentera dei opplysningane 
som er naudsynte for å kunna ta stilling til om søkar oppfyllerkrava i 
Alkohollova §§ 1 – 7 b og 1 – 7 c.  

Krav om dokumentasjon i søknad: 
• Finansieringsplan 
• Driftsbudsjett og likviditetsbudsjett 
• Vandelsattest 
• Namngitt styrar og stedfortredar over 20 år 
• Kopi av bestått kunnskapsprøve for både styrar og 

stedfortredar 

Det vert innhenta uttale drå politi og sosialtenesta. 

Løyve vert gitt etter konkret vurdering, krav om dokumentasjon kan 
difor vera ulikt frå søknad til søknad. 

Løyve til å skjenka alkohol i enkeltarrangement - gruppe 1 og 2 

Kven kan få løyve? Arrangørar av enkeltarrangement. 

Avgrensingar 

Løyve vert ikkje gitt til: 
• arrangement for barn/unge 
• arrangement i oppvekst/bustadområde 
• idrettsarrangement/helsestudio i den tida det er ope for 

publikum 
• aktivitet/fritidssenter i den tida det er ope for publikum 
• gatekjøkken/storkioskar 
• lokale som ikkje er godkjende av aktuelle myndigheter 

Krav til søknad 

Sakshandsaming 

Arrangementet må vera godkjend av politiet og sosialtenesta. 

Søknadsfrist er 2 veker før dato for arrangementet. 

Søkar fyller ut elektronisk skjema som ligg på kommunen sine 
nettsider. 

Det vert innhenta uttale drå politi og sosialtenesta. 
 

Det vert sendt ut skriftleg avslag eller godkjenningsbrev med 
eventuelle merknadar og vilkår. 

Løyve vert gitt etter konkret vurdering, krav om dokumentasjon kan 
difor vera ulikt frå søknad til søknad. 

 

4 ambulerande løyve - alkohol i gruppe 1, 2 og 3 

Kven kan få løyve? Einskild anledning for slutta selskap. 

Avgrensingar 

Ambulerande skjenkeløyve vert ikkje gitt til: 
• «venners-venners-fest» 
• arrangement som inkluderer «venner» til laget sine 

medlemmar 
• arrangement der personar som ikkje er knyt til arrangør kan 

melda seg på etter kunngjering 
• arrangement som vert annonsert 
• ungdomsarrangement der aldersgruppa er under 20 år  

Krav til søknad 

Sakshandsaming 

Søknadsfristen er 1 veke før arrangementsdato. 

Søkar fyller ut elektronisk skjema som ligg på kommunen sine 
nettsider. 

